
UVOD 

Troškovi (costs) su vrednovana potrošnja proizvodnih faktora potrebna za proizvodnju i prodaju poslovnih 
učinaka i za očuvanje poduzeća. 

Troškovi su u novcu izražena količina živog i opredmećenog rada, potrebna za proizvodnju učinaka. 
Troškove čine svi potrošci (izraženi u novcu): 

troškovi radne snage, troškovi živog rada 

troškovi materijala izrade, tunih usluga i ostalih pomoćnih (pogonskih) materijala te sitnog inventara 

troškovi sredstava za rad izraženi u obliku amortizacije 

upravne i zakonske obveze koje je poduzeće dužno pokriti i pod cijenu zapadanja u gubitak i smanjenja 
ostvarene dobiti do utvrđenog minimuma ostvarene dobiti (primjer PDV, kamate i sl.) 

U ekonomskoj teoriji i praksi glavna podjela troškova zasniva se na kriterijumu njihove zavisnosti od 
proizvodnog kapaciteta, odnosno dinamike njegovog korištenja. Pri promjeni stepena korištenja 
kapaciteta, troškovi reprodukcije različito se ponašaju. Tako jedan dio troškova ne reaguje, odnosno ne 
mijenja se, dok se drugi dio mijenja s različitim stepenom zavisnosti od promjena obima proizvodnje. 

Ukupni troškovi na bazi kriterijuma njihove zavisnosti od veličine kapaciteta i njihovog korištenja dijele se 
na dvije osnovne grupe, a to su: 



Fiksni troškovi, 

Varijabilni troškovi. 

U ovom seminarskom radu predmet obrade biće fiksni troškovi. 

2. POJAM FIKSNIH TROŠKOVA 

Fiksni troškovi su takovi troškovi koji ostaju nepromijenjeni bez obzira na to kako se mijenja obim 
proizvodnje. 

Visina fiksnih troškova uslovljana je veličinom uspostavljenog kapaciteta i ne mijenja se u dinamici 
njegovog korištenja. To proističe iz okolnosti što su oni rezultat osnovne pripreme proizvodnje – 
uspostavljanja kapaciteta – u kojoj je izvršeno angažovanje vrijednosti u sredstvima za rad i drugim 
oblicima pripremljenosti. 

Uspostavljanjem proizvodnog kapaciteta koncentriše se određeni obim ekonomskih vrijednosti u 
sredstvima za rad. Tako pripremljena sredstva za rad troše se nezavisno o njihovoj upotrebi pod 
dejstvom fizičkog ili ekonomskog rabljenja. Iz tog razloga iznos tih sredstava predstavlja fiksnu veličinu u 
odnosu na dinamiku obima proizvodnje koja se tim sredstvima ostvaruje. Zbog toga ovi troškovi i nose 
naziv fiksni, tj. stalni, nepromjenljivi, ili neotklonjivi. 

U ovu grupu troškova, pored vremenski posmatranog amortizovanja sredstava za rad, ubrajaju se i 
sljedeći: 

troškovi sredstava za rad koja se vremensi amortizuju, 

troškovi materijala na pripremno – završnim i ostalim organizacionim poslovima, 

... 

